
ABSTRAK

Dalam kajian ini penulis bertujuan untuk membincangkan mengenai kaedah “larangan
dan suruhan”. Serta contoh-contoh perlaksanaan kaedah tersebut khususnya di dalam
ibadah. Perkara-perkara utama yang akan dibincangkan oleh penulis adalah mengenai
pengertian kaedah fighiyah secara ringkas untuk memberikan pengenalan tentangnya,
kemudian fahaman mengenai kaedah “larangan dan suruhan”

Seterusnya dalam kajian ini penulis juga akan menerangkan mengenai kaedah-kaedah
yang terdapat di bawah kaedah ini, antaranya kaedah “apabila hilang tegahan maka
hukum kembali seperti semula”, kaedah “apa yang diharuskan kerana keuzuran, batal
dengan sebab hilang keuzuran itu” dan kaedah “apabila bertembung antara suruhan
dan larangan maka hendaklah didahulukan larangan™ berserta contoh-contoh dan
pengeculian kaedah.

Adapun metadologi penulisan kajian ini adalah dengan merujuk kepada beberapa
buah buku-buku usul dan figh dalam bahasa arab dan juga dengan melayari laman-
laman web yang berkenaan dengan tajuk ini. Hasil kajian ini mendapati dalam
menentukan keadaan atau situasi sama ada meninggalkan atau melakukan hendaklah
dilihat kepada prinsip maslahah dan mafsadah. Sekiranya kebaikan lebih besar
berbanding kerosakan maka ia dikecualikan daripada kaedah di atas. Sekiranya
mafsadah lebih besar maka prinsip kaedah di atas hendaklah di pakai.

